
Maturitad professiunala durant  l ’emprendissadi  MP 1 

La MP 1 sa drizza a giuvenils ch'èn fitg ambizius. Ella cumplettescha l'emprendissadi da 3 u 
4 onns cun dapli savida generala e pussibilitescha l'access ad in studi ad ina scola auta 
professiunala e/u via la passarella a l'universitad. Per l'access a la Scola auta da pedagogia 
sto vegnir absolvì in examen d'admissiun. 
Ils students da la MP 1 visitan sper la furmaziun pratica en lur manaschi per regla dus dis ad 
emna l'instrucziun a la scola professiunala ed a la scola da la maturitad professiunala. Tut 
tenor la furmaziun professiunala da basa e la MP appartegnenta dura la scola da maturitad 
professiunala pli ditg ch'il temp d'emprendissadi regular. 
La maturitad professiunala porscha differentas pussaivladads da far carriera: 

Direcziuns 

− Tecnica, architectura, Life Sciences 
− Economia (tip W) e servetsch (tip D) 
− Sanadad e social 
− Decoraziun ed art 
− Natira, territori e nutriment 

La direcziun “natira, territori e nutriment” po vegnir absolvì el chantun Grischun sulettamain 
suenter l'emprendissadi sco MP2. Il tip servetschs na vegn per il mument betg purschì. 

Tar la MP 1 è la direcziun savens dada entras la tscherna da l'emprendissadi. I dat dentant 
era emprendissadis che lubeschan dad eleger differentas direcziuns. Quai pertutga 
cunzunt furmaziuns fundamentalas en las professiuns dal mastergn e da l'industria. 

Roms 

Il plan d'instrucziun general cuntegna in sectur fundamental, specific e cumplementar. Il 
sectur fundamental consista tar tut las direcziuns da l'emprima e secunda lingua naziunala, 
englais e matematica. Il sectur d'accent s'orientescha a la furmaziun professiunala da basa 
e sa drizza a medem temp tenor las direcziuns da studi SAS parentadas. Tar la scolaziun 
s'auda era il scriver ina lavur interdisciplinara. 

Premissas 

Il consentiment dal manaschi d'emprendissadi ed in examen d'admissiun reussì 
pussibiliteschan la visita da l'instrucziun da la maturitad professiunala. Senz'examen pon 
tals entschaiver la MP che han ademplì en in auter chantun las cundiziuns d'admissiun ni che 
han reussì igl examen d'admissiun per ina scola media grischuna (> 4.0). Quai vala per tut las 
direcziuns, era sche quels examens d'admissiun pretendessan anc auters cuntegns. Igl 
examen d'admissiun è 2 onns valaivels. 

Examen d'admissiun 

emprima lingua 
(tudestg, talian u 

rumantsch) 

sanadad e 
social1 

segunda lingua 
(talian u 
tudestg) 

 

sanadad e 
social1 

social1 

tecnica, 
architectura, life 

sciences 

economia 

social1 

decoraziun ed 
art 

Art 

 

decoraziun ed 
art 

1 L'examen po vegnir fatgs avant ni en l'emprim onn d'emprendissadi. 

Purschidas en il chantun Grischun 

Direcziuns Purschider Durada 

tecnica, architettura, scienze della 
vita 

Gewerbliche Berufsschule Chur 
www.gbchur.ch  

7 semesters 

economia KV Wirtschaftsschule Chur  
www.kvchur.ch 

6 semesters 

Bildungszentrum Surselva, Ilanz 
www.bzs-surselva.ch  

Berufsfachschule Davos 
www.berufsschuledavos.ch  

sanadad e social Bildungszentrum Gesundheit 
und Soziales, Chur 
www.bgs-chur.ch  

5 semesters cun 
l'entschatta dal 2. 
onn d'emprendissadi 

decoraziun ed art Gewerbliche Berufsschule Chur 
www.gbchur.ch  

7 semesters 

 

Custs e Preparaziun 

La visita da la scola è gratuita. Custs per meds da scola, projects, diploms da lingua ed 
excursiuns ston ils participants surprender. I vegn incassà ina taxa d'inscripziun.  
E Intginas scolas porschan curs da preparaziun per ils roms tudestg, matematica e talian. 
Quests curs n'èn betg gratuits. 

